
	గీ.	
అని విభుండు సేయువినయంబు గైకొని, పోయె హరుఁడు చిన్నఁబోయె నసుర

విజయశాలి యపుడు విజయకాహళములు, మొరయ నాత్మసైన్యములు భజింప.

మాంధాత హిమవంతము నెక్కుట

	ఉ.	
హేలమెయి న్మహీరమణుఁ డెక్కెను నిశ్చలనమ్రదేవతా

సాలము గంధరస్థనురచారణదంపతిగాననీచివా

చాలముఁ దుంగశృంగతటసక్తమణీపునరుక్తతారకా

జాలముఁ బారిజాతవనసంస్థితిమూలము హేమశైలమున్.

	వ.	
మఱియు నమ్మహామహీధరంబు తారకితనభోభాగంబునుంబోలెం బ్రతిఫలితోత్తుంగ

శృంగతరుప్రసవపరంపరావిరాజితంబు లగువిశాలహరినీలవప్రస్థలంబులచేతను వప్రస్థ

లంబుల వ్రేలుచు మొదలం గులిశఖండితంబు లైనపట్లం గ్రమ్మఱఁ విగిర్చి మొలచిపొలుదు

పక్షశ్రేణియుంబోలెఁ గనుపట్టు నవీనధారాధరంబులచేతను, ధారాధరంబుల మదాంధ

సింధురంబు లనురోషంబున ఘోషింపుచుం బయింబడ నుఱికి నిజనిపాతవిశీర్ణగర్భంబు

లగునయ్యంబు ధరగర్భంబులు దొఱఁగి ధాతుస్థలంబులం బొరలి పాఱునీరంబులు రక్తపూ

రంబులం బ్రోవులై గానంబడువడగండ్లు కుంభనిర్ముక్తముక్తాఫలంబులుగాఁ దలంచి

గర్జించుసింహకిశోరంబులచేతను, సింహకిశోరంబులజాడలు వెనుకొనుభిల్లపల్లవాధరధను

ర్గుణక్వణనంబులు గుహాముఖంబులం బ్రతిశబ్దంబులు చూప మేఘగర్జితంబుల నుత్కంఠం

బులై యాలకించునీలకంఠంబులముఖంబులం గబళితవాలంబు లై వ్రేలెడుఫణులఫణా

మణులు మ్రాకులకులంబులకు దివియ లై వెలుంగఁ జీఁకటి యెఱుంగనిదినకరకరనికర

దురధిగమవనీగర్భంబులం గ్రీడాగృహంబులును మఱియుఁ బ్రతిరాత్రంబును వెన్నె

లలంగఱంగునుపరిచంద్రకాంతంబులజలంబులు పయిం దొరుఁగఁ దట్టి ఘర్షణంబునం

జలితపరతరుశాఖలవలన జారి క్రింద మృగనాభిమృగాధ్యస్తవిస్తీర్ణశిలాతలంబులు

గుప్పలు గొని తత్పరిమళమిళితంబు లైనచందనపంకంబు లనులేపంబులను వెండియు

నర్కకిరణసంపర్కంబున సూర్యకాంతంబులం జిటిలెడుననలకణపరంపరలసోఁకునం

బరిసరమదకరిభగ్నకాలాగరుతరుకాష్ఠంబులవలన నెగసి పరిభ్రమచ్చమరీమృగవాలవీజన

వశంబునం గలయ విరిసి నెరసి కమ్మతావులు బుగులఁకొనునునుఁబొగధూపంబులు గొనఁ

బ్రయత్నసిద్ధోపచారంబు లుద్దీపనంబుం గొలుప నిచ్ఛావిహారంబులం గ్రీడించుకిన్నర

మిథునంబులచేతను, గిన్నరమిథువంబులు మధురగీతికలం గరంగునుపలకులంబులజలం

బులు గూడి యేఱు లై ప్రవహింప నిమ్నోన్నతస్థలపతనావసరంబులం బెల్లెగసి గిన

లక్ష్మీశిరంబున నచలపతి తననించునేసఁబ్రాలచందంబున నందంబు లగుజలకణాసా

రంబులచేతనుం గన్నులపండువు సేయుచు, భగవంతుండునుం బోలె భృగపాదలక్షి

తోత్కర్షంబును, జతుర్ముఖుండునుంబోలె హంసోపరివిలసితంబును, శంకరుండునుం

		 ఈ పేజీలో చివరి మార్పు 14 సెప్టెంబరు 2022న 08:47కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

